
Xalqın qəzeti�

1�1�-cu ildən çı[ır Azərbaycan Respublikası Prezidentinin İşlər İdarəsi

Naxçıvan–Şərqi 
Zəngəzur–Qarabağ:  
tam suverenliyin təntənəsi

$zΩrEa\Fanın EΩrSa etdi\i tari[i  
ΩdaOΩt TOREaO maraTOara [idmΩt edir

Prezident İlham Əliyev yanvarın 5-də yer-
li televiziya kanallarına müsahibəsində regio-
nal kommunikasiyaların açılması [üsusunda 
=əngəzur dəhlizi və Araz dəhlizi barədə söz 
açmış, layihələrin önəminə to[unmuş, ən baş-
lıcası isə, ölkəmizin yekun strateMi məqsədini 
vurğulamışdı� ³Beləliklə, Azərbaycanın əsas 
hissəsi ilə 1a[çıvan arasında iki bağlantı ola-
caq ± biri (rmənistan üzərindən, biri isə İran 
üzərindən. Biz faktiki olaraq 1a[çıvanı, ùərqi 
=əngəzuru və 4arabağı bir bölgə kimi birləş-
dirəcəyik´.

Prezident İlham Əliyev yerli telekanallara ötən 
il yanvarın 7-dəki müsahibəsində də eyni məqamı 
qabartmışdı: “Həm Qarabağ, həm Şərqi Zəngəzur 
və eyni zamanda, ona o qədər də uzaq olmayan 
Naxçıvan Muxtar Respublikası iqtisadi, sosial, 
“yaşıl enerji” və təhlükəsizlik nöqteyi-nəzərdən 
vahid bir böyük məkana çevrilməlidir, halbuki bu, 
bizim bölgüyə görə üç regiondur. Amma, eyni za-
manda, bir-birinə tarixən bağlı olan bu bölgələr ha-
zırda vahid konsepsiya əsasında inkişaf edir”.

�ardÕ �-Fü səKifədə�

Sərnişindaşımada “ağıllı” 
idarəetmə niyə susub?

Azərbaycan Qarabağ Zəfərini  
hərtərəfli tərəqqi ilə möhkəmləndirib

Regional enerji bazarı və yeni dövrə keçid
$zΩrEa\Fandan (rmΩnistana neIt mΩKsXOOarı satıúının KΩdΩIi s�OKd�r

³(rmənistan Azərbaycandan ümumi həcmi � min 600 ton olan neft məh-
sullarının id[alını gözləyir´. Bunu (rmənistanın iqtisadiyyat naziri *evork 
Papoyan bildirib. 2nun sözlərinə görə Azərbaycan ərazisindən dəmir yolu va-
sitəsilə (rmənistana � min ��5 ton Rusiya ta[ılı çatıb, � min 10� ton  yoldadır. 
+əmçinin � min 600 ton Azərbaycan neft məhsulları var ki, bunun 6 min 100 
tonu benzin, 1 min 500 tonu dizel yanacağıdır. Artıq (rmənistanın id[al etdiyi 
benzinin birinci partiyası (1 min 220 ton Aİ-�5) bir neçə gün ərzində satılıb. Bu 
günlərdə (rmənistana bir neçə min ton həcmində yeni benzin və dizel partiyası 
da[il olacaq.

Bu addım təkcə kommersiya xarakterli enerji tədarükü kimi yox, eyni zamanda, iki ölkə arasında 
münasibətlərin mərhələli şəkildə normallaşması istiqamətində atılan real və praktik addımdır. 30 il 
ərzində iqtisadi əlaqə olmayan tərəflər arasında ilk dəfə bu miqyasda ticarət əməliyyatının həyata 
keçirilməsi region üçün yeni reallıqlar formalaşdırır.

�ardÕ �-Fü səKifədə�

İrəvan–Tehran dialoqu: 
qapalı görüşlər, cavabsız suallar«

Yanvarın �-də İrəvanda (rmənistan və İran [arici işlər nazirlikləri arasında siyasi 
məsləhətləşmələr keçirilib. Bu barədə (rmənistan Xİ1-in mətbuat [idməti məlumat 
yayıb. 0əlumata görə, danışıqlar zamanı (rmənistan nümayəndə heyətinə [arici işlər 
naziri Ararat 0irzoyan, İran nümayəndə heyətinə isə [arici işlər nazirinin müavini 
0əcid Ta[t Rəvançı başçılıq edib.

�ardÕ �-Fü səKifədə�

D-8 platformasında 
Azərbaycanın 
yüksələn strateji rolu

Prezident İlham Əliyevin yerli televizi-
ya kanallarına verdiyi müsahibədə Azər-
baycanın '-� təşkilatına üzvlüyü [üsusi 
vurğulanır və bu addım ölkənin beynəl[alq 
sistemdə artan siyasi çəkisinin indikato-
ru kimi təqdim olunur. 'övlət başçısının 
yanaşması göstərir ki, Azərbaycan özünü 
müsəlman dünyasının siyasi-iqtisadi ar[i-
tekturasında funksional və normativ aktor 
kimi təsdiqləyir. 

�ardÕ �-Fü səKifədə�

*ündoğar ölkədən 
Odlar yurduna uzanan yol

“Mercosur” layihəsi 
Avropanı hara aparır?

Səhifə  �

Səhifə  5

Səhifə  15

Bu gün bütün ölkə üzrə geniş qurucu-
luq işləri aparılır, hər bir bölgədə inkişaf 
müşahidə olunur. Bizim valyuta ehtiyat-
larımız tari[i rekord həddə çatıb ± �0 
milyard dollardan artıqdır. 

Biz ³Böyük 4ayıdış´ Proqramını 
uğurla icra edirik və işğaldan azad edil-
miş ərazilərdə bu gün böyük quruculuq 
işləri aparılır və artıq �0 minə ya[ın in-
san orada yaşayır, çalışır, təhsil alır. 

İlKam ƏLİYEV,  
AzərbayFan  RespublikasÕnÕn 3rezidenti

Naxçıvan–Şərqi Zəngəzur–Qarabağ:  
tam suverenliyin təntənəsi

(əvvəli 1-ci səhifədə)

Bundan başqa, Prezident İlham Əliyev 
ötən il yanvarın 28-də nəqliyyat məsələlə-
rinə həsr olumuş müşavirədə keçmiş sovet 
hakimiyyətinin Qərbi Zəngəzuru 1920-ci ilin 
noyabrında Azərbaycandan aldığını demiş, 
durumu xalqımıza qarşı cinayət kimi qiymət-
ləndirmişdi. Dövlətimizin başçısı, həmçinin, 
bunun birinci və sonuncu hal olmadığını, 
respublikamızın ərazisində “Dağlıq Qarabağ 
Muxtar Vilayəti”nin yaradıldığını, əvvəlki 
dövrdə çar Rusiyası tərəfindən ermənilərin 
Azərbaycan ərazilərinə köçürüldüklərini, 
daha əvvəl isə öz rəhbərliyini davam etdirə-
cəyinə zəmanət verilmiş Qarabağ xanının öl-
dürülməsini də cinayət prizmasından dəyər-
ləndirmişdi. Ölkəmizin liderinin mövcud 
xüsusda vurğuladığı başlıca məqam isə bu 
idi: “Biz Zəngəzuru unutmamışıq və unutma-
yacağıq”. 

Bəli, Azərbaycan dövləti hələ işğal illə-
rində də Qərbi Azərbaycan və Zəngəzur möv-
zusunu daim gündəmdə saxlamış, məsələnin 
tarixi, hüquqi və siyasi mahiyyətini ardıcıl 
şəkildə beynəlxalq ictimaiyyətin diqqətinə 
çatdırmışdı. Şanlı Zəfərimiz nəticəsində işğal 
başa çatdıqdan sonra isə yanaşmamız daha 
fundamental forma və məzmun daşımışdı. 
Çünki ortada qlobal fayda var və ölkəmiz 
mühüm regional aktor obrazındadır. 

Prezident İlham Əliyev 2021-ci il mar-
tın 31-də Türkdilli Dövlətlərin Əməkdaşlıq 
Şurasının qeyri-formal Zirvə görüşündəki 
çıxışında Zəngəzurun Türk dünyasının bədə-
ninə saplanmış “xəncər” olduğunu demiş, bu 
tarixi ədalətsizliyin artıq aradan qaldırılması 
naminə fəaliyyətin başlandığını vurğulamış-
dı. Ən başlıcası isə, dövlətimizin başçısı Zən-
gəzurdan keçən nəqliyyat və kommunikasiya 
xətlərinin gələcəkdə bütün Türk dünyasını 
birləşdirəcək strateji rol oynayacağını bəyan 
etmişdi.

Prezident İlham Əliyevin 2022-ci il de-
kabrın 24-də Qərbi Azərbaycandan olan bir 
qrup ziyalı ilə görüşdə səsləndirdiyi fikirlər 
də gündəmə gətirdiyimiz mövzu baxımından 

müstəsna əhəmiyyət daşımaqdadır. Ölkəmi-
zin lideri həmin görüşdə bildirmişdi ki, 1920-
ci ildə sovet hökumətinin qərarı və erməni 
millətçilərinin təkidi ilə Azərbaycanın digər 
tarixi torpağı olan Zəngəzur ölkəmizdən qo-
parılaraq Ermənistana birləşdirilib. Bu addım 
xalqımıza qarşı növbəti cinayət olmaqla ya-
naşı, bizi Naxçıvandan və Türkiyədən ayır-
maq, Türk dünyasının coğrafi bütövlüyünü 
pozmaq kimi geosiyasi məqsəddən qaynaq-
lanırdı. 

*** 
Bəli, tarixi faktlar da Naxçıvanın, Şərqi 

Zəngəzurun və Qarabağın vahid məkan ol-
masından xəbər verir. Qeyd edək ki, Azər-
baycan Xalq Cümhuriyyətinin Baş naziri 
Nəsib bəy Yusifbəyli 1919-cu il dekabrın 
22-də parlamentdəki çıxışında Zəngəzurun 
Qarabağın ayrılmaz hissəsi olduğu açıq şə-
kildə ifadə etmişdi. O, müxtəlif intriqalarla 
Zəngəzurun Qarabağdan kənarda göstərilmə-
sinə cəhdlərin əsassız olduğunu, bu mahalın 
yüzilliklər boyu Qarabağın ruhunu təşkil et-
diyini diqqətə çatdırmışdı. Çünki Yusifbəyli 
erməni millətçilərinin iddialarının bitmədiyi-
ni, İrəvandan sonra növbəti hədəfin Zəngəzur 
olduğunu gözəl bilirdi...

Məlumdur ki, Antanta dövlətlərinin təz-
yiqlərinə baxmayaraq, AXC hökuməti Zən-
gəzurun və Naxçıvanın əldən çıxmasına yol 
verməmək üçün ciddi addımlar atmışdı. Bu 
baxımdan 1919-cu il yanvarın 25-də Qara-
bağ general-qubernatorluğunun yaradılması, 
Xosrov bəy Sultanovun rəhbərliyi altında 
həyata keçirilən hərbi-siyasi tədbirlər böl-
gədə Azərbaycanın suverenliyini möhkəm-
ləndirmişdi. Lakin ABŞ polkovniki Ceyms 
Reyin vasitəçiliyi ilə əldə edilən “sülh sazişi” 
nəticəsində ordumuzun Zəngəzurdan çıxma-
sından dərhal sonra ermənilər bölgəni işğal 
etmiş və genişmiqyaslı etnik təmizləmə hə-
yata keçirmişdilər.

1920-ci ilin sovet işğalından sonraya 
diqqət yetirsək, Zəngəzurun taleyinin bol-
şevik Rusiyasının siyasi sövdələşmələrinin 
predmetinə çevrildiyini görə bilərik. Ermə-
nistanın sovetləşməsi müqabilində Zəngə-

zur haylara “hədiyyə” edildi. 1921-ci ilin 
iyununda bölgənin Ermənistan SSR-in tər-
kibinə daxil edilməsi bunu rəsmiləşdirdi və 
beləliklə, tarixi ədalətsizlik baş verdi. Pro-
sesdə azərbaycanlıların iradəsi və hüquqları 
qətiyyən nəzərə alınmadı. İş o yerə çatdı ki, 
həmin dövrdə Qərb mətbuatı da məsələdən 
yazdı, Avropa nəşrlərində Sovet Rusiyasının 
Zəngəzuru Ermənistana güzəştə getməsi açıq 
şəkildə etiraf edildi. 

Bütün bu olanların fonunda tam əminlik-
lə deyə bilərik ki, XX əsrin sonlarında Ermə-
nistanın Azərbaycana qarşı həyata keçirdiyi 
işğal siyasəti, əslində, iki əsrlik planın dava-
mı idi. Lakin 44 günlük Vətən müharibəsində 
əldə edilən tarixi Zəfərimiz bu planı iflasa 
uğratdı. Azərbaycan öz haqqını bərpa etdi 
və regionda yeni reallıq yaratdı. Ölkəmizin 
Naxçıvana maneəsiz və sərbəst yol tələbi də 
bu reallığın doğurduğu ədalət mənzərəsidir. 
Söhbət “Azərbaycandan Azərbaycana yol” 
məntiqindən gedir. Prezident İlham Əliye-
vin qətiyyətli mövqeyi nəticəsində Zəngəzur 
dəhlizi Qarabağın iqtisadi bütövlüyünü möh-
kəmləndirən, regionda əməkdaşlıq imkanla-
rını genişləndirən layihə kimi bütün dünyada 
qəbul edilməkdədir.

***
Sonda ümumiləşdirmə apararaq deyək 

ki, proseslər tarixi ədalətin bərpasına doğru 
gedir. Prezident İlham Əliyevin müsahibəsin-
də bildirdiyi də elə budur və məsələnin həm 
siyasi, həm də mənəvi tərəfi var. Dövlətimi-
zin başçısının “Azərbaycanın əsas hissəsi ilə 
Naxçıvan arasında iki bağlantı olacaq” ifadə-
si, ilk növbədə, alternativsizliyin aradan qal-
dırılması anlamına gəlir. Bu yanaşma Azər-
baycanın Naxçıvanla əlaqəsinin bir ölkənin 
iradəsindən asılı olmadığını,  siyasi təzyiq və 
ya blokada riskinin artıq neytrallaşdırıldığı-
nı, kommunikasiya məsələsinin suverenlik 
səviyyəsinə qaldırıldığını göstərir. Hazırda 
Ermənistanla bağlı durum tam aydındır. Er-
mənistan baş nazir Nikol Paşinyanın ötən il 
avqustun 8-də Vaşinqtonda imza atdığı Bir-
gə Bəyannamə ilə üzərinə konkret öhdəlik 
götürüb. Bu öhdəlik həm də təcriddən xila-
solma, sistemli mənfəət yoludur. İran üzə-
rindən bağlantının xüsusi vurğulanması isə 
Azərbaycanın çoxvektorlu xarici siyasətinin 
göstəricisidir. Özlüyündə bu xətt Ermənista-
nın mümkün manevrlərini neytrallaşdırmaqla 
yanaşı, regionda heç bir ölkənin, belə demək 
mümkünsə, monopolist mövqe əldə etməsinə 
imkan vermir, Bakı–Tehran əməkdaşlığını 
praktik müstəviyə daşıyır, münasibətləri real 
infrastrukturla möhkəmləndirir.

Digər tərəfdən, Prezident İlham Əliyevin 
“Naxçıvanı, Şərqi Zəngəzuru və Qarabağı bir 
bölgə kimi birləşdirəcəyik” mesajı ideoloji 
və konseptual məna yüklüdür. Burada söhbət 
təkcə yolların çəkilməsindən getmir. Dövləti-
mizin başçısı vaxtilə Ermənistanın və erməni 
amilinin vasitəsilə parçalanmış coğrafiyanın 
birləşməsinin qaçılmazlığı anonsunu verir. 
Yəni XX əsrdə zorla qırılmış coğrafi ardıcıl-
lıq XXI əsrdə siyasi iradə və qlobal iqtisadi 
layihələrlə bərpa olunur. Deməli, münaqişə 
ritorikasından fərqli olaraq, tarixi məsələ 
gələcəyin qlobal iqtisadi infrastrukturuna 
çevrilir.

Ə.CAHANGİROĞLU   
XQ

D-8 platformasında Azərbaycanın yüksələn strateji rolu

(əvvəli 1-ci səhifədə)

Prezident İlham Əliyevin qeyd etdiyi 
kimi, D-8 təşkilatı təxminən otuz ilə yaxın-
dır fəaliyyət göstərir və bu müddət ərzində 
heç bir yeni üzv qəbul etməyib. Diplomatik 
baxımdan bu faktın özü təşkilatın qapalı və 
institusional baxımdan stabilləşmiş struktur 
olduğunu göstərir. D-8 formatı 1997-ci ildə 
Türkiyənin təşəbbüsü ilə İstanbulda təsis 
edilib. Təşkilatın əsas məqsədi üzv ölkələr 
arasında iqtisadi əməkdaşlığın genişləndiril-
məsi, ticarət həcminin artırılması, texnoloji 
mübadilə və kollektiv inkişaf potensialının 
gücləndirilməsidir. İlkin üzvlər Türkiyə, Pa-
kistan, İran, İndoneziya, Malayziya, Misir, 
Banqladeş və Nigeriya olub. Səkkiz ölkə həm 
demoqrafik miqyasına, həm də regional təsir 
imkanlarına görə İslam dünyasının aparıcı si-
yasi və iqtisadi mərkəzlərini təmsil edir.

D-8, eyni zamanda, siyasi koordinasiya 
və normativ yaxınlaşma üçün mühüm dialoq 
mühitidir. Üzv ölkələrin coğrafi baxımdan 
müxtəlif regionları – Yaxın Şərq, Cənub–
Şərqi Asiya, Cənubi Asiya və Afrika – əhatə 
etməsi təşkilatı transregional xarakterli insti-
tusional platformaya çevirir. 

Otuz ilə yaxın müddətdə təşkilatın üzv-
lük strukturunun dəyişməməsi onun institu-

sional konservatizmini və daxili tarazlığın 
qorunmasına verdiyi önəmi göstərir. Bey-
nəlxalq təşkilatların böyük hissəsi zamanla 
genişlənmə tendensiyası göstərsə də, D-8 
kimi məhdud üzvlü formatlar daxili qərar 
qəbuletmə balansını, siyasi harmoniya sə-
viyyəsini və strateji konsensus mexanizmini 
qorumağa üstünlük verirlər.  

Prezident İlham Əliyevin vurğuladığı 
kimi, “Azərbaycanı dəvət etmək və bizi seç-
mək, əlbəttə ki, böyük uğur sayıla bilər”. Bu 
hadisə “institusional selektivlik” mexanizmi-
nin klassik nümunəsi kimi qiymətləndirilə 
bilər. Qapalı və stabilləşmiş beynəlxalq təş-
kilatlar yeni üzvlərə münasibətdə yüksək se-
lektivlik nümayiş etdirir və yalnız müəyyən 
davranış standartlarına cavab verən aktorları 
qəbul edirlər. Burada əsas meyarlar siyasi 
proqnozlaşdırıla bilənlik, normativ öhdəlik-
lərə sadiqlik, regional sabitliyə töhfə potensi-
alı və çoxtərəfli əməkdaşlıq mədəniyyətidir. 
Azərbaycanın bu meyarlara uyğunluq nüma-
yiş etdirməsi onun artıq daha geniş geosiyasi 
konfiqurasiyada etibarlı tərəfdaş kimi qəbul 
edildiyini göstərir. Digər tərəfdən, D-8 kimi 
funksional əməkdaşlığa əsaslanan platforma-
ya daxil olmaq Azərbaycanın xarici siyasəti-
nin praqmatik xarakterini təsdiqləyir. Bakı öz 
beynəlxalq mövqeyini real iqtisadi layihələr, 

tranzit infrastrukturu, enerji təhlükəsizliyi 
təşəbbüsləri və regional sabitlik mexanizm-
ləri üzərində qurur. 

D-8 təşkilatının demoqrafik və iqtisadi 
miqyası bu üzvlüyün strateji dəyərini daha da 
artırır. Bir milyarddan artıq əhalini və dörd 
trilyon ABŞ dollarından artıq ümumi iqtisa-
di potensialı birləşdirən platformada Azər-
baycanın yer alması klassik güc ölçülərinə 
əsaslanan nüfuz modelindən fərqli, funksi-
onal və institusional təsir mexanizmlərinin 
önə çıxdığını göstərir. Prezidentin vurğuladı-
ğı kimi, Azərbaycan nə əhali miqyasına, nə 
də iqtisadi həcm baxımından bu kluba daxil 
olan böyük dövlətlərlə müqayisə edilə bilər. 
Lakin müasir beynəlxalq münasibətlər nəzə-
riyyəsində güc artıq yalnız resursların kəmiy-
yət ölçüsü ilə deyil, həmin resursların təşkil 
edilməsi, şəbəkələşdirilməsi və institusional 
platformalarda siyasi kapitala çevrilməsi ilə 
müəyyən olunur.

Məhz bu baxımdan, Azərbaycanın D-8-ə 
daxil olması “postmaterial güc” və “şəbəkə 
təsiri” anlayışlarının real təzahürü kimi qiy-
mətləndirilə bilər. Dövlətin tranzit-logistika 
imkanları, enerji təhlükəsizliyində oynadığı 
körpü rolu, regional kommunikasiyaların 
açılmasında təşəbbüskar mövqeyi və balans-
laşdırılmış diplomatik davranış modeli onun 
sərt güc resursları məhdud olsa belə, sistem 
daxilində təsir imkanlarını artırmasına şərait 
yaradır. 

Deməli, D-8 üzvlüyü Azərbaycanın “orta 
güc diplomatiyası” modelinə uyğun fəaliy-
yətinin institusional təsdiqi kimi çıxış edir. 
Orta güclər beynəlxalq sistemdə hegemonluq 
iddiası irəli sürmür, lakin çoxtərəfli platfor-
malarda fəal iştirak, normativ təşəbbüslərin 
irəli sürülməsi, vasitəçilik və koalisiya quru-
culuğu vasitəsilə öz təsir radiuslarını geniş-
ləndirirlər. Azərbaycanın son illərdə enerji 
diplomatiyası, nəqliyyat dəhlizlərinin təşkili, 
humanitar və iqlim gündəmlərində aktivliyi 
bu modelin praktik təzahürüdür.

Eyni zamanda, orta güc strategiyası risk-
lərin minimallaşdırılması və manevr imkan-
larının qorunması baxımından da rasional 
seçimdir. Qlobal güclər arasında artan geosi-
yasi rəqabət şəraitində sərt bloklaşmalardan 
kənarda qalmaq, lakin funksional tərəfdaşlıq-
lar qurmaq dövlətin strateji avtonomiyasını 
möhkəmləndirir. Azərbaycanın həm Qərb, 
həm İslam dünyası, həm də regional plat-
formalarla paralel əməkdaşlıq mexanizmləri 
qurması onun çoxvektorlu siyasətinin institu-
sional balansını təmin edir.

Dövlətimizin başçısının qeyd etdiyi kimi, 
ölkənin təşəbbüsü ilə media, iqlim, ekologi-
ya, energetika və nəqliyyat istiqamətlərində 
bir neçə funksional mərkəzin yaradılması 
artıq təşkilat daxilində rol bölgüsünün dəyiş-
diyini göstərir. Beynəlxalq təşkilatlarda real 
nüfuz təkcə formal üzvlük, səsvermə hüququ 
və prosedur mexanizmləri ilə ölçülmür. Əsas 
təsir imkanları hansı problemlərin prioritetə 
çevrildiyini müəyyənləşdirmək, resursların 
hansı istiqamətə yönəldiləcəyini formalaş-
dırmaq və əməkdaşlığın çərçivəsini dizayn 
etmək bacarığı ilə yaranır. 

Azərbaycanın təşəbbüsləri onun norma-
tiv aktora çevrilmək strategiyasını nümayiş 
etdirir. Normativ aktor statusu ideya istehsa-
lına, institusional innovasiyaya və kollektiv 
davranış standartlarının formalaşdırılmasına 
əsaslanır. Bakı D-8 platformasında əmək-
daşlığın fəlsəfəsini və prioritetlərini də for-

malaşdırmağa çalışır ki, bu da onu passiv 
iştirakçıdan institusional təşəbbüskar mövqe-
yinə yüksəldir. Eyni zamanda, bu strategiya 
Azərbaycanın uzunmüddətli yumşaq güc ka-
pitalını artırır. Yaradılan mərkəzlər gələcəkdə 
intellektual şəbəkələrin, ekspert platformala-
rının və siyasi koordinasiya mexanizmlərinin 
formalaşması üçün baza rolunu oynayır.

Eyni zamanda, bu üzvlük Azərbaycanın 
İslam dünyasında balanslaşdırıcı və körpü ro-
lunu keyfiyyətcə gücləndirir. D-8 platforması 
müsəlman ölkələri arasında siyasi koordina-
siya, normativ yaxınlaşma və institusional 
dialoq üçün mühüm siyasi məkan funksiyası 
daşıyır. Türkiyə, Pakistan, İndoneziya, İran, 
Misir, Nigeriya, Banqladeş və Malayziya 
kimi fərqli siyasi modellərə, geosiyasi ori-

yentasiyalara və iqtisadi strukturlara malik 
dövlətləri birləşdirən bu platforma mahiyyət 
etibarilə İslam dünyasının daxili çoxqütblü-
lüyünü idarə edən nadir institusional format-
lardan biridir. Məhz belə heterogen mühitdə 
etibarlı və balanslaşdırıcı aktor statusu xüsusi 
strateji dəyər kəsb edir.

Azərbaycanın bu platformada fəal iştira-
kı onun xarici siyasətində uzun müddət for-
malaşmış sivilizasiyalararası dialoq, inklüziv 
multilateralizm və suveren qərarverməyə 
hörmət prinsiplərinin daha geniş geosiyasi 
məkana transferini təmin edir. Bakı nə ide-
oloji ixrac, nə bloklaşdırıcı siyasi xətt, nə də 
hegemon ambisiya üzərindən mövqe qurur. 
Azərbaycan müxtəlif maraqlar arasında kon-
sensus yarada bilən, praktiki əməkdaşlığa 
fokuslanan və konfliktlərin yumşaldılmasına 
yönəlmiş davranış modeli təqdim edir. 

Rəsmi Bakının tutduğu yol politolo-
ji baxımdan “körpü gücü” anlayışı ilə izah 
olunur. Körpü aktorlar müxtəlif bloklar, re-
gionlar və normativ sistemlər arasında qar-
şılıqlı etimadın formalaşmasına xidmət edir 
və informasiya, kapital, təhlükəsizlik və ide-
ya axınlarının kəsişmə nöqtəsində yerləşir. 
Azərbaycanın həm Qərb institutları ilə sıx 
əməkdaşlığı, həm də İslam dünyası platfor-
malarında fəal iştirakı ona unikal ikili legi-
timlik qazandırır. Belə bir ikili legitimlik isə 
ölkəyə regional böhranların idarə olunmasın-
da vasitəçi potensialı, normativ dialoqların 
təşkili və institusional sinerjinin yaradılması 
baxımından əlavə siyasi kapital formalaşdı-
rır.

Eyni zamanda, D-8 çərçivəsində Azər-
baycanın aktivliyi İslam dünyasında par-
çalanmış geosiyasi xətlərin yumşaldılması 
və funksional əməkdaşlıq modelinin təşviqi 
baxımından əhəmiyyətlidir. Platforma iqtisa-
di rasionalizmin, texnoloji modernizasiyanın 
və sosial dayanıqlılığın ön plana çıxarıldığı 
əməkdaşlıq formatı təqdim edir. Azərbayca-
nın təşəbbüskar mövqeyi bu xəttin institusio-
nal dayanıqlılığını gücləndirir.

Son olaraq qeyd edək ki, Prezident  İlham 
Əliyevin yerli televiziya kanallarına müsahi-
bəsində səsləndirdiyi bu məqam Azərbayca-
nın beynəlxalq sistemdə rolunun keyfiyyət 
transformasiyası mərhələsinə daxil olduğunu 
göstərir. 

Şəbnəm ZEYNALOVA,  
XQ-nin siyasi analitiki,   

siyasi elmlər üzrə fəlsəfə doktoru

Prezidentin mesajı 

Xalqımızın sabahı 
təhsil və elmdə formalaşır

Azərbaycan Respublikasının Prezidenti İlham Əliyev yanvarın 5-də yerli televi-
ziya kanallarına müsahibə verdi. Bu, sadəcə, müsahibə deyildi. Təhsil və elmlə bağ-
lı səsləndirilmiş fikirlər, mübaliğəsiz olaraq, uğur təmin edən fəaliyyət planıdır. Bu 
planın məğzi isə ondan ibarətdir ki, güclü Azərbaycan güclü təhsil və elmlə qurulur. 
Prezident İlham Əliyevin bu müsahibədə səsləndirdiyi çağırışları, tövsiyələri əsasında 
Azərbaycanın uğurlu gələcəyini təmin edə biləcək təhsil və elmin əsas elementlərini 
müəyyən etməyə çalışdıq.

Birincisi, Prezident İlham Əliyev növbəti 
dəfə Azərbaycan dilinə böyük diqqət ayırdı. 
Bundan əvvəl, AMEA-nın 80 illiyinə həsr 
edilmiş tədbirdə çıxışında da Prezident İlham 
Əliyev Azərbaycan dilinin qorunmasının 
əhəmiyyətinə geniş yer vermişdi:  "Biz Azər-
baycan dilimizi qorumalıyıq və Azərbaycan 
dilinin qoruyucusu Azərbaycan dövlətidir. 
Mənim göstərişimlə artıq onlayn məktəblər 
açılır və onların sayı da çoxalmalıdır, əhatə 
dairəsi çoxalmalıdır. Azərbaycanlıların yaşa-
dıqları bütün yerlərdə onlayn Azərbaycan dili 
məktəbləri olmalıdır ki, bizim uşaqlarımız öz 
ana dillərini bilsinlər. Mən çox istəyirəm ki, 
bütün azərbaycanlılar Azərbaycan dilində, 
bax, bizim kimi danışsınlar. Bu, mənim ar-
zumdur".

Fikrimizcə, Prezident İlham Əliyevin 
Azərbaycan dili ilə bağlı söylədikləri məhz 
Azərbaycan dilində təhsilə diqqəti artırmağı 
tələb edir. Bu baxımdan Azərbaycan dilində 
təhsil milli kimliyin, intellektual suverenliyin 
və dayanıqlı inkişafın əsas dayaqlarından biri 
kimi səciyyələndirilir. Bu məsələ təkcə dil 
seçimi deyil, dövlətçilik və strateji inkişaf 
məsələsidir. Azərbaycan dilində təhsil həm 
də sosial mənşəyindən asılı olmayaraq, hamı 
üçün təhsil imkanlarını bərabərləşdirən cid-
di amil, milli elmin təməli kimi qəbul edilir. 
Eləcə də onlayn təhsili önə çəkməklə Prezi-
dent İlham Əliyev təhsildə yeni texnologiya-
ların əhəmiyyətini və onun tətbiqinin zəruri-
liyini, vacibliyini xüsusi vurğulayır.

İkincisi, dəyərləri hər zaman bilikdən önə 
çəkən ölkə başçısı bu dəfə də bu yanaşmanın 
dəyişməzliyini təsdiqlədi və bir daha dəyər-
ləri həlledici amil kimi  qeyd etdi: "Struktur 
islahatlarının aparılması, təbii ki, vacibdir. 
Amma saf, təmiz kadrların yetişdirilməsi 
ondan daha vacib məsələdir və mənim təcrü-
bəm onu göstərir ki, bu, daha vacib məsələ-
dir, nəinki struktur dəyişiklikləri". Dəyərlərin 
formalaşdırılması təhsildən daha çox mə-
dəniyyətin missiyasıdır. Bu isə o deməkdir 
ki, təhsilin "saf, təmiz kadrlar" yetişdirməsi 

üçün mədəniyyətin təhsilə inteqrasiyası üçün 
yeni yanaşmalar tələb olunur.

Üçüncüsü, müsahibədə təhsil və elm 
sosial-iqtisadi inkişafın əsas amili kimi xa-
rakterizə edilmiş, cəmiyyətin bütün inkişaf 
mexanizmlərini hərəkətə gətirən strateji ka-
pital kimi dəyərləndirilmişdir. Bəli, təbii sər-
vətlər tükənəndir, amma keyfiyyətli təhsil və 
onun nəticəsi olan insan kapitalı tükənməyən 
sərvətdir. "Əgər biz doğrudan da elmi inkisaf 
etdirmək istəyiriksə, sadəcə, elmi işçiləri işlə 
təmin etmək yox, elmi inkişaf etdirmək istə-
yiriksə, bu islahatlara getməliyik. Bu, qaçıl-
mazdır. Biz bunu etməsək, onda inkişafın da 
müəyyən məhdudiyyətləri olacaq. Çünki mən 
bunu dəfələrlə demişəm, bir daha deyirəm 
tam şüurlu şəkildə, inkişaf etmiş ölkələrin in-
kişafı ancaq zəka, ağıl, təhsil, elmlə bağlıdır, 
neftlə, qazla yox".  Ona görə də bu istiqamət-
də işlərin fəallaşdırılması vəzifə kimi müəy-
yən edilir. Başqa sözlə, ölkəmizin inkişafına 
təhsilin, elmin təsirini, töhfəsini artırmaq 
üçün ciddi addımların vaxtıdır.

Dördüncüsü, Azərbaycan Milli Elmlər 
Akademiyasında aparılan islahatlardan danı-
şan Prezident bir daha təhsil və elmin vəh-
dətinin strateji zərurət olduğuna diqqət çəkir. 
"Bilirsiniz ki, biz artıq struktur dəyişiklikləri 
də etdik, Elm və Təhsil Nazirliyi yaradıldı. 
Nə üçün? Çünki faktiki olaraq, elm dövlət 
strukturlarından kənarda qalmışdı. Amma, 
eyni zamanda, dövlət siyasətini daha dolğun 
səkildə həyata keçirmək üçün elm və təhsil 
bir yerdə olmalıdır".

Prezident İlham Əliyev elmlə təhsilin 
vəhdətinin əhəmiyyəti ilə bərabər, həm də 
elmin inkişaf göstəricilərinə də diqqət çəkir: 
"Sənin elmi əsərlərin hansı elmi jurnallarda, 
hansı dərgilərdə nə qədər çap olunub və sə-
nin elmi potensialın bugünkü reallıqlara nə 
dərəcədə uyğundur". Burada diqqətçəkən di-
gər məqam isə tədqiqatların milli, yerli prob-
lemlərin həllinə yönəlməsinin və praktikli-
yinin vacibliyidir. Yəni praktiki tədqiqatlar 
elmi biliklərin milli inkişafa çevrildiyi əsas 
körpüdür. Eləcə də elm və təhsildə struktur 
islahatlarının qaçılmazlığı Prezident İlham 
Əliyevin çıxışından irəli gələn vacib və-
zifələrdən biridir. Bütövlükdə, gəlinən nəticə 
odur ki, təhsil elmi canlı, yenilənən və dərin 
məzmunlu edir, elm isə təhsili etik dəyərlərlə, 
 intellektual dürüstlüklə zənginləşdirir.

Beləliklə, "Bütün bu amillər bir məqsəd 
güdür ki, cəmiyyət savadlı və bilikli olsun. 
Ancaq o halda biz uzunmüddətli inkişafa 
nail ola bilərik. Yox, olmazsa, neftimiz, qa-
zımız qurtarandan sonra biz çox agır vəziy-
yətə düşə bilərik. Amma indi biz xalqımızın, 
dövlətimizin gələcəyini onilliklər, yüzilliklər 
bundan sonra görməyə çalısmalıyıq".

Ədalət MURADOV,   
UNEC-in rektoru, professor

